Nodyn Cyfarwyddyd ar Strwythur Pwyllgor Moeseg Ymchwil a Lefelau Risg
Mae Prifysgol Wrecsam wedi ymrwymo i gynnal y safonau uchaf o fanwl gywirdeb ac arferion gorau ym mhob gweithgaredd ymchwil. Mae adolygiadau moeseg ymchwil yn asesu tebygolrwydd a difrifoldeb risgiau posibl, gan ystyried yr ystyriaethau moesegol penodol perthnasol ymhob sefyllfa.
Proses Adolygu Moeseg Ymchwil Dwy Haen y Brifysgol
Mae'r brifysgol yn defnyddio system dwy haen ar gyfer adolygu moeseg ymchwil yn seiliedig ar y risgiau moesegol posibl sydd ynghlwm:
· Caiff ymchwil â'r risg lleiaf ei werthuso gan Bwyllgor Moeseg Ymchwil y Gyfadran (FREC) drwy gronfa o adolygwyr. Cynhelir y broses adolygu hon o bell gan ddefnyddio system ar-lein, gan gael gwared ar yr angen am gyfarfodydd pwyllgor ffurfiol.
· Caiff ymchwil sy'n ymwneud â mwy na'r risg lleiaf ei werthuso gan Bwyllgor Moeseg Ymchwil y Brifysgol (UREC), sy'n cyfarfod bob mis.

Mae System Foeseg Ymchwil Wrecsam yn cynnwys hidlwyr sy'n rhybuddio'r tîm moeseg canolog i ymchwilio cynigion all achosi mwy na'r risg lleiaf. Caiff y ceisiadau hyn eu sgrinio gan Gadeirydd yr UREC i benderfynu ar y llwybr adolygu priodol.
Mae'n hanfodol bod ceisiadau moeseg yn cael eu cwblhau yn onest a thryloyw, gan ddatgan yn llawn a thrafod pob risg posibl. Mae'n bwysig nodi nad yw'r risg lleiaf yn gyfystyr â safon is o adolygu moesegol Gall ceisiadau a asesir sydd â'r risg lleiaf gael eu hadolygu gan lai o unigolion ac efallai na fydd angen adolygiad pwyllgor llawn. Fodd bynnag, ni ddylai'r canfyddiad o'r risg lleiaf byth gael ei ddefnyddio fel cyfiawnhad dros gyflwyno cais moeseg ymchwil o safon isel.

Mwy na'r risg lleiaf 
Gall ymchwil sy'n ymwneud â 'mwy na'r risg lleiaf' gynnwys y senarios canlynol:
· Poblogaethau Bregus: Mae'r categori hwn yn cwmpasu plant, pobl ifanc, ac unigolion sydd â photensial i fod yn fregus. Gellir diffinio bregusrwydd mewn sawl ffordd; felly, dylai ymchwilwyr werthuso potensial bregusrwydd o fewn cyd-destun penodol eu hymchwil. 

· Testunau Sensitif: Gall ymchwil sy’n ymwneud â thestunau sensitif, rhai all godi cywilydd, neu beri gofid gynnwys ymddygiad rhywiol cyfranogwyr, gweithgareddau anghyfreithlon neu wleidyddol, profiadau o drais, camdriniaeth, ecsbloetio, problemau iechyd meddwl, neu agweddau ar eu bywyd personol neu deuluol, yn cynnwys eu rhywedd neu hunaniaeth ethnig.

· Cyfranogwyr heb y Gallu i Wneud Penderfyniadau: Rhaid i ymchwilwyr fod yn ofalus wrth weithio gyda chyfranogwyr all fod heb y gallu i wneud penderfyniadau gwybodus neu sy'n colli'r gallu yn ystod prosiect ymchwil. Yn y DU, gall cynnal ymchwil gyda'r unigolion hyn fod angen cymeradwyaeth foesegol y GIG dan Ddeddf Galluoedd Meddyliol 2005. 

· Cyfranogwyr y gellid eu Hadnabod Efallai y bydd angen i ymchwil sy'n cynhyrchu neu ddefnyddio data sy'n ymwneud ag unigolion y gellid eu hadnabod gael ystyriaeth ofalus. Mae hyn yn cynnwys data gan unigolion mewn rolau cyhoeddus neu'r rhai sy'n cynrychioli safbwyntiau proffesiynol (megis cyfweliadau elitaidd). 

· Deunyddiau a Gweddillion Dynol: Mae unrhyw ymchwil sy'n ymwneud â deunyddiau neu weddillion biolegol dynol yn syrthio i'r categori hwn. 

· Ymyriadau Ymwthiol: Mae hyn yn cynnwys ymchwil sydd angen gweithdrefnau ymwthiol megis gweinyddu sylweddau, toriadau llawfeddygol, neu ymyriadau corfforol eraill. 

· Ymchwil i Anifeiliaid: Rhaid i ymchwil sy'n ymwneud ag anifeiliaid lynu wrth ganllawiau moesegol penodol. 

· Twyll ac Ymchwil Cudd: Mae unrhyw ymchwil sy'n ymwneud â thwyll, arsylwi cudd, neu sy'n cael ei gynnal heb ganiatâd dilys a gwybodus y cyfranogwyr yn codi pryderon moesegol. 

· Mynediad i Gofnodion Sensitif: Mae ymchwil sy'n ymwneud â mynediad at wybodaeth gyfrinachol bersonol neu sensitif, neu weithio gyda data gweinyddol neu reolaeth sensitif, yn gofyn am graffu moesegol gofalus. 

· Dyletswydd i Ddatgelu: Testunau sy'n codi'r cwestiwn a oes dyletswydd i ddatgelu gwybodaeth a rennir yn ystod yr ymchwil.

Enghreifftiau o Ymchwil â'r Risg Lleiaf: 
· Holiaduron y boblogaeth gyffredinol sy'n ymwneud â thestunau phynciau nad ydynt yn sensitif neu nad ydynt yn peri gofid. 

· Cyfweliadau neu grwpiau ffocws gyda phobl broffesiynol yn trafod eu maes arbenigol neu gyda'r boblogaeth yn gyffredinol ar bynciau nad ydynt yn sensitif. 

· Ymchwil sy'n ymwneud â gweithgareddau anymwthiol neu leiaf ymwthiol, megis tasgau gwybyddol, deunyddiau darllen, neu fideos adolygu. 

· Astudiaethau arsylwi agored lle nad yw cyfranogwyr yn cael eu hystyried yn fregus o fewn y cyd-destun ymchwil. 


Ceisiadau a gyfeirir yn awtomatig i UREC ond efallai nad ydynt yn cael eu hystyried yn Fwy na'r Risg Lleiaf 
Mae rhai mathau o geisiadau yn cael eu fflagio'n awtomatig i'w cymeradwyo gan UREC, hyd yn oed os nad ydynt yn cyflwyno dim mwy na'r risg lleiaf. Mae'r rhain yn cynnwys:
· Ymchwil a Gynhelir y Tu Allan i'r DU: Nid yw ymchwil a gynhelir y tu allan i'r DU o reidrwydd yn cyflwyno mwy o risg nag ymchwil a gynhelir o fewn y DU. Fodd bynnag, mae'r ceisiadau hyn yn cael eu sgrinio gan y tîm moeseg ymchwil canolog i sicrhau bod yr holl brosesau a chymeradwyaethau tramor perthnasol yn eu lle cyn cael eu hanfon ymlaen i gael eu hadolygu gan y pwyllgor priodol.

· Cydnabod Cymeradwyo Allanol: Os yw pwyllgor moeseg ymchwil allanol cydnabyddedig eisoes wedi cymeradwyo, mae angen ei chymeradwyaeth ei hun ar Brifysgol Wrecsam o hyd. Mae ceisiadau o'r fath yn cael eu fflagio'n awtomatig ar gyfer adolygiad UREC ac yn cael eu prosesu a'u cymeradwyo drwy Gam Gweithredu'r Cadeirydd.

· Ceisiadau Generig: Gall ymchwilwyr gyflwyno ceisiadau generig ar gyfer prosiectau sy'n syrthio o fewn modiwl a addysgir gan gwmpasu sawl prosiect ymchwil tebyg. Dylai'r ceisiadau hyn yn gynhenid gyflwyno'r risg lleiaf; fodd bynnag, cânt eu fflagio ar gyfer cael eu cymeradwyo gan UREC i gadarnhau eu bod yn ffitio'r diffiniad o gais generig cyn cael eu cyfeirio at gyfadran pwyllgor moeseg ymchwil perthnasol.

· Ceisiadau Gwasanaethau Proffesiynol: Mae ceisiadau a gyflwynir gan staff Gwasanaeth Proffesiynol neu OpTIC ym Mhrifysgol Wrecsam yn cael eu fflagio'n awtomatig ar gyfer cael eu cymeradwyo gan UREC oherwydd nad oes ganddynt eu pwyllgor moeseg ymchwil risg lleiaf eu hunain.

· Dim angen eu Cymeradwyo: Mae ceisiadau nad ydynt angen cymeradwyaeth moeseg ymchwil 
dan Bolisi Moeseg Ymchwil y Brifysgol yn cael eu fflagio ar gyfer cael eu cymeradwyo gan UREC a'u prosesu gan y tîm moeseg ymchwil canolog fel 'Dim Angen eu Cymeradwyo'. Nid yw'r ceisiadau hyn yn cael eu hadolygu gan bwyllgor.

